Мото на овогодишниот светски ден на срцето
“МОЕТО СРЦЕ, ТВОЕТО СРЦЕ”

Кампањата на Светската федерација за срце, по повод Светскиот ден на срцето 29-ти септември оваа година, ќе се фокусира кон заедничка цел -  да се инспирира   популацијата  секој да си даде  ветување  на себе да го задржи своeто срце здраво: ветување кон кое луѓето можат да се придржуваат, ветувањe кон кое ќе пристапат  индивидуално, ветување кое е насочено кон заедничка цел -  здравјето на срцето е за секого, бидејќи " секое отчукување на срцето е важно ".
Според кампањата секој треба да си го постави прашањето: Што можам да направам во овој момент за  МОЕТО СРЦЕ ... и  ТВОЕТО СРЦЕ?
· прекини со пушењето!
· користи скали!
· вежбај!
· оди со велосипед на работа!

Светскиот ден на срцето (World Heart Day  -WHD)  има витална улога во мисијата на Светската федерација за срце  за да ги поврзе и координира различните кардиоваскуларни здруженија. Секоја година се повикуваат членовите на Светската федерација за срце и здравствените работници од целиот свет, во која членува и Македонското кардиолошко здружение, да го прослават светскиот ден на срцето  преку настани или активности насочени кон промоција на превенцијата, третманот и контролата на кардиоваскуларните болести (КВБ).
Оваа година целта е секој човек да си даде ветување и да се придржува до него. Ветување кое ќе помогне  да се постигне целта:  здраво срце за секого.  Да се понесат пораки кои ќе служат како инспирација. Тоа е можност да се обединат заедно научните кардиолошки здруженија, фондациите за срце, здравствените работници, пациентите и општата популација, политичарите, владите и индустријата за да се унапреди каузата – задраво срце за секого. 
Светскиот ден на срцето допира до секој агол на планетата за да укаже на тоа што секој од нас може да направи  ... за МОЕТО СРЦЕ за твоето СРЦЕ, за СИТЕ НАШИ СРЦА.
Светскиот ден на срцето ги информира луѓето од целиот свет дека кардиоваскуларните болести (КВБ), вклучувајќи ги срцевите болести и мозочниот удар се водечка светска причина за смртност која одзема 17.7 милиони животи секоја година и укажува на активностите што секоја личност може да ги превземе за превенција и контрола на КВБ.

Целта е да се спроведе акција за да се едуцираат луѓето да ги контролираат факторите на ризик како пушењето, нездравиот начин на исхрана и физичката неактивност.

Светскиот ден на срцето е глобална кампања во која кардиолозите, кардиохирурзите, лекарите од примарното здравство, пациентите, членовите на семејствата, едукативните институции, компаниите и владите од целиот свет можат да организираат активности со цел промоција на подобро кардиоваскуларно здравје. 

Светскиот ден на срцето, 29-ти септември, игра битна улога во мисијата на Светската федерација за срце “Затоа  што секое срцево отчукување е важно” што промовира агенда за поголем пристап до превенција, контрола и третман на кардиоваскуларните болести, за секој поединец, независно од статусот или околностите, со цел подобрување и продолжување на животот.  Преку светскиот ден на срцето, Светската федерација за срце ги обединува луѓето од сите земји во борба против КВБ.

Овогодинешната тема и мото е за славење и за поврзување на истомислениците.Темата е едноставна, топла, емоционална и пренослива.
МОЕТО СРЦЕ,  ТВОЕТО СРЦЕ,  создава чувство на посветеност околу заедничките прашања поврзани со здравјето на срцето. Тоа е концепт кој ни овозможува да ги едуцираме, инспирираме и мотивираме луѓето да ги одржуваат своите срца здрави. Оваа тема е лична и сеопфатна. Треба да се запрашаме себеси, луѓето за кои се грижиме како и сите луѓе во светот  “што можеме да направиме во моментов за да се грижиме подобро за МОЕТО СРЦЕ... и ТВОЕТО СРЦЕ?” 
Кардиоваскуларните болести се убиец број еден во светот. Но, не мора да биде така, веќе постојат земји каде кардиоваскуларните заболувања имаат пад во морбидитет и морталитет.  Ако направиме неколку мали чекори во нашите животи можеме да го редуцираме нашиот ризик за срцеви болести и мозочен удар, да го подобриме нашиот квалитет на живот и да бидеме добар пример за следните генерации. 
Оваа година кампањата е фокусиран на остварување на шест клучни цели:

ДА БИДЕ СЕОПФАТНА
Кампањата секогаш имала фокус на превенцијата и на она што луѓето можат да го направат за своето кардиоваскуларно здравје. Оваа година целта е улогата на здравствените професионалци да биде појасна и поприсутна, 

ДА БИДЕ ЕДУКАТИВНА
Да се искористи Светскиот ден на срцето како платформа за разоткривање на митовите за КВБ, кои се убиец број еден, но не се добро разбрани. 
ДА БИДЕ АКТУЕЛНА
Кампањата носи јасен повик кон сите, од поединците и семејствата, до здравствените работници и политичарите,  сите да придонесат за подобрување на нивното срце и срцето на другите. Да работатат за да ја намалат појавата на КВБ.  
ДА БИДЕ ИНСПИРАТИВНА
Да се инспирираат промени. Поради тоа членовите на Светската федерација за срце ќе ги објавуваат инспиративните приказни на Срцевите Херои. Овие лични приказни ќе овозможат да се дискутира за ризик факторите за КВБ и нивниот третман и да ги мотивира луѓето на промени во однесувањето. Секој може да биде херој, од хирургот кој што спасува животи на дневна база, до детето кое ќе го убеди својот родител да престане да пуши. 
ДА БИДЕ РЕЛЕВАНТНА

Оваа година се бара посветеност од срце ... за МОЕТО СРЦЕ, за ТВОЕТО СРЦЕ, за СИТЕ НАШИ СРЦА 
ДА МОЖЕ ДА СЕ СПОДЕЛУВА
Кампањата вклучува бројни елементи кои охрабруваат споделување, дијалог, ангажирање.  Колку повеќе споделуваме и се ангажираме толку сме поблиску до постигнување на основната цел – да го направиме секое срцево отчукување важно. 
Повик за акција
Една од клучните цели на СДС е  да се превземе акција:

Потребно е секој да си вети да готви и јаде поздраво, за вежба повеќе, да ги охрабри децата да бидат поактивни, да прекине со пушењето и да им помогне на блисите да претанат со пушењто. 

Секој здравствен работник треба да си вети дека ќе продолжи да работи на превенцијата на КВБ и да спаси повеќе животи.

Секој поличар да си вети дека ќе помогне во импламентирање на соодветен акционен план. 

Едноставно ветување  ... за МОЕТО СРЦЕ, за ТВОЕТО СРЦЕ, за СИТЕ НАШИ СРЦА 
Светскиот ден на срцето треба да биде инспирација за сите да го променат своето однесување со цел подобрување на здравјето на срцето. Треба да се прошири знаењето за тоа како да се спречи прераниот морталитет предизвикан од кардиоваскуларните болести. 

Дури 80% од случаите на предвремена смрт можат да се избегнат ако се избегнуваат четирите главни ризик фактори  –  пушењето, нездравата исхрана, физичката неактивност и злоупотребата на алкохол. 

Доброто здравје на срцето е добро за ... МОЕТО СРЦЕ, за ТВОЕТО СРЦЕ, за СИТЕ НАШИ СРЦА. 
Мали промени во  животните навики можат да направат значајна промена: 30 минути физичка активност на ден,  откажување од пушењто и здрава исхрана може да помогнат во превенција на срцевите болести и мозочниот удар.

Преку споделување на знаењето ние можеме да се инспирираме едни со други за да бидеме поздрави. Секоја индивдуа треба да превземе контрола врз здравјето на своето срце и срцето на своите најблиски, преку разбирање на сопствениот ризик и ризикот на најблиските за појава на КВБ.Владите и Министерствата за здравство мора да ја разберат тежината на овој проблем и да инвестираат во надзорот и следењето на КВБ.

Потребно е разбивањена митовите за КВБ како:  Ако имам покачен крвен притисок сигурно ќе чувствувам нешто,  ако здраво се хранам, вежбам и не пушам не можам да добија срцева болест.

Потребно е вклучување и на новинарите и на социјалните медиуми со цел пораките да стигнат до што поголем број луѓе.

Во последните години се повеќе и повеќе се повикува да се осветлат важните споменици и згради во земјата со црвено “осветлете го светот во црвено” како знак за поддршка на Светскиот ден на срцето
